
BEDRYFSEKONOMIE  HG

TYD: 3 uur
PUNTE: 400



	INSTRUKSIES:
· Hierdie vraestel bestaan uit DRIE afdelings:

–   AFDELING A:
Vraag 1 is VERPLIGTEND.

–   AFDELING B:
Beantwoord enige TWEE vrae uit hierdie afdeling.

–   AFDELING C:
Beantwoord enige DRIE vrae uit hierdie afdeling.

· Moenie meer as SES vrae beantwoord nie.

· Lees die vrae noukeurig deur.  Netheid en sistematiese uiteensetting is ’n vereiste.  Beplan die lengte van jou antwoorde in ooreenstemming met die puntetoekenning.
· Nommer elke vraag ooreenkomstig die nommeringstelsel wat in hierdie vraestel gebruik word.


	


	AFDELING A
	


	VRAAG 1

VERPLIGTEND
	


	Kies die korrekte antwoord en skryf slegs die toepaslike letter teenoor die ooreenstemmende vraagnommer neer.
	


	1.1
Die konsep onbeperkte aanspreeklikheid beteken dat
	


	A. die wet ’n onderskeid tussen die eienaars en die onderneming tref.

B. in geval van likwidasie die persoonlike besittings van die eienaars ook verkoop word om die skuld te delg.

C. die bates aan die onderneming behoort.

D. in geval van likwidasie slegs die onderneming se bates verkoop word om skuldeisers te betaal.
	


	1.2
Die volgende is voordele van gewone vennootskappe:
	


	(i) Die samevoeging van kapitaal versterk die finansiële posisie.
(ii) Vennootskappe werk met eie geld en is vrygestel van wetlike kontrole.
(iii) Om kapitaal te vermeerder of verminder is ’n duur proses.
(iv) Vennootskappe hoef nie te ontbind na die dood van ’n vennoot nie.
(v) Oprigtingsprosedure is eenvoudig en goedkoop.
	


	
Kies die korrekte kombinasie:
	


	A. (i), (ii) en (iii)

B. (i), (iii) en (iv)

C. (i), (ii) en (v)

D. (i), (iv) en (v)
	


	1.3
Die volgende is redes vir die samesmelting van maatskappye en die voordele 
daaraan verbonde.  Watter een pas nie?
	


	A. Samesmelting bring groei, vereis meer kapitaal en uitbreiding volg.

B. Verliese veroorsaak dat ’n maatskappy amalgameer (saamsmelt) om sodoende hulp te kry.

C. Amalgamasie vergroot risiko’s – twee maatskappye se risiko’s word saamgevoeg en vermeerder sodoende probleme.

D. Twee maatskappye amalgameer om die bates van die swakker maatskappy te absorbeer.
	


	1.4
Waar ’n bank onderneem om ’n maatskappy se minimum inskrywing te 
waarborg, word dit ___________ genoem.
	


	A. koop van aandele

B. verkoop van aandele

C. onderskrywing van aandele

D. eie kapitaal
	


	1.5
Watter EEN van die volgende dien as die laaste skakel in die verspreidings-
netwerk?
	


	A. Fabrikante
B. Koopagente

C. Kleinhandelaars

D. Verbruikers
	


	1.6
Watter TWEE van die volgende is redes waarom fabrikante daarna streef om 
groothandelaars uit te skakel?
	


	(i) Die behoefte om die goedere te demonstreer
(ii) Verdeling en herverpakking van groot bestellings
(iii) Onbillike hoë winsgrense waarop groothandelaars soms aandring
(iv) Groothandelaars bemark goedere soms onder hul eie handelsmerk.
	


	
Kies die korrekte kombinasie:
	


	A. (i) en (iii)

B. (i) en (ii)

C. (ii) en (iv)

D. (iii) en (iv)
	


	1.7
By die keuse van ’n advertensiemedium, moet die adverteerder die volgende 
punte in ag neem.  Watter een is onnodig?
	


	A. Die advertensietariewe van elke medium
B. Die grootte van die sirkulasie van die medium
C. Die inflasiekoers
D. Watter koerante die meeste deur die verbruikers wat die produk koop, gelees word
	


	1.8
’n Verkoopsagent
	


	(i) verkoop goedere in ’n bepaalde gebied.

(ii) verkoop goedere van verskillende fabrikante.

(iii) het beperkte magtiging om self pryse en verkoopsvoorwaardes te bepaal.

(iv) verkry eiendomsreg van die goedere wat hy wil verkoop.
	


	
Kies die korrekte kombinasie uit die volgende:
	


	A. (i), (ii) en (iii)

B. (i), (iii) en (iv)

C. (ii) en (iv)

D. (ii) en (iii)
	


	1.9
Wat is die belangrikste vorm van korttermynlenings in Suid-Afrika?
	


	A. Verbande

B. Oortrokke bankrekeninge
C. Langtermynlenings

D. Die verkoop van aandele
	


	1.10
Watter een van die volgende beïnvloed die likiditeit en solvabiliteit van die 
onderneming?
	


	A. Die soort kapitaal en die bedrae benodig
B. Die grootte van die onderneming
C. Die vereiste van die onderneming
D. Die groeikoers wat beplan word
	


	1.11
Watter een van die onderstaande is ’n voordeel van desentralisasie van 
administratiewe aktiwiteite?
	


	A. Spesialisasie is moontlik.
B. Gestandaardiseerde werksprosedures kan gevolg word.
C. Sterk menseverhoudings word bevorder.
D. Gekwalifiseerde werkers is altyd beskikbaar.
	


	1.12 Watter een van die volgende bedryfskapitaalverhoudings is die beste vir gesonde bedryfsbatebestuur?

Bedryfskapitaal = Bedryfsbates : Bedryfslaste
	


	
A.
4 : 1


B.
3 : 1


C.
1 : 1


D.
1 : 3
	


	1.13
Watter een van die volgende is verkeerd ten opsigte van 
getrouheidsversekering?
	


	A. Werknemers betaal die premie.

B. Diefstal en geldverduistering deur personeel.

C. Die werkgewer kan so ’n polis uitneem.
D. Dek verliese wat as gevolg van die oneerlikheid van personeel ontstaan.
	


	1.14
Watter een van die volgende produkspesifikasies word eerste gedoen?
	


	A. Volledige beskrywing van wat vervaardig moet word
B. Beskrywing van die produksieproses
C. Volledige sketse
D. Aanwysings
	


	1.15
Die bestuurder van die finansiële funksie streef na die volgende:  Watter een 
beïnvloed die solvabiliteit?
	


	A. Hoër wins

B. Meer eie kapitaal

C. Minder vreemde kapitaal

D. Beter kontantvloei
	


	1.16
Watter een van die volgende kritiese vrae wat tydens beplanning gevra word, 
bepaal die missie?
	


	A. Hoekom moet die plan uitgevoer word?

B. Wat is die kerntaak van die onderneming?
C. Hoe gaan die plan uitgevoer word?

D. Wie gaan aan die aktiwiteite deelneem?
	


	1.17
Die volgende berekening moet gemaak word om die primêre produksiekoste 
van ’n produk te bepaal:
	


	A. Beginvoorraad = aankope – eindvoorraad

B. Veranderlike arbeidskoste + algemene bokoste

C. Direkte grondstofkoste + direkte arbeidskoste 
D. Algemene bokoste + vaste koste
	


	1.18
Watter stap maak nie deel uit van die prosessering van inligting nie?
	


	A. Verwerking van teks in leesbare vorm

B. Liassering van inligting

C. Onttrekking van inligting

D. Identifisering van teikenmark
	


	1.19
Watter een van die volgende is nie ’n funksie van die Effektebeurs nie?
	


	A. Die aandelebeurs nooi die publiek deur middel van ’n prospektus om aandele te koop.
B. Is ’n skakel tussen die entrepreneur en die belegger.
C. Weerspieël die ekonomiese toestande in die land.
D. Aandelepryse word daagliks gepubliseer.
	


	1.20
Watter een van die volgende word nie in massa geproduseer nie?
	


	A. Seep

B. Motors

C. Potlode

D. Troukoeke
	20x3=(60)


	TOTAAL VIR AFDELING A:
	[60]


	AFDELING B
	


	Beantwoord enige TWEE vrae uit hierdie afdeling.
	


	VRAAG 2
	


	Bespreek die verskillende bestuursvlakke en die besluite wat op elke vlak geneem word.  Dui ook aan hoe die bestuurselemente, naamlik motivering, dissiplinêre aksie en kommunikasie, die bestuurders in enige onderneming beïnvloed en ondersteun.
	[80]


	VRAAG 3
	


	Lever Brothers het ’n opdrag aan hulle bemarkingsafdeling gegee om wasseep te vervaardig wat gemik is op die plattelandse mark wat daarvoor bekend is dat inwoners wasgoed langs riviere was.  In antwoord op die opdrag, het die bemarkingsafdeling met die produk, Sunlight steenseep, na vore gekom.
	


	Met die bostaande stelling in gedagte, bespreek die stappe (fases) in produkontwerp 
en -ontwikkeling, die advertensiemedia, met spesiale verwysing na hulle sterk punte en swakhede en die basiese kanale van verspreiding vir Sunlight seep.
	[80]


	VRAAG 4
	


	Wanneer die koste om ’n 4X4 dubbelkajuit-voertuig te vervaardig, bereken word, moet alle koste in ag geneem word.  Noem en bespreek elke produksiekostekomponent.  Bespreek laastens hoekom die koste van ’n produk so belangrik is vir die vervaardiger sowel as die verbruiker.
	[80]


	VRAAG 5
	


	Jy het ’n rukkie gelede van jou ouma ’n bedrag van R50 000 ontvang.  Jy het besluit om die geld te gebruik om ’n besigheid te begin, maar is nie seker of jy ’n vennootskap, beslote korporasie of privaat maatskappy moet open nie.
	


	Bespreek die verskille en nadele van hierdie drie ondernemings wat jou tot jou finale keuse sal lei.
	[80]


	TOTAAL VIR AFDELING B:
	[160]


	AFDELING C
	


	Beantwoord enige DRIE vrae uit die afdeling.
	


	VRAAG 6

ONDERNEMINGSVORME
	


	6.1
Die meeste ondernemings gebruik ’n kombinasie van eie en vreemde kapitaal 
om hulle aktiwiteite te finansier.  Met die voorafgaande stelling in gedagte, 
noem SES verskille tussen aandeelhouers en skuldbriefhouers.
	(12)


	6.2
Noem die verskille tussen ’n eenmansaak, private maatskappy en publieke 
maatskappy, met verwysing na stigtingsprosedures; onus vir 
aanspreeklikheid; eienaarskap; bestuur; kapitaalverkryging en kontinuïteit.
	(18)


	6.3
Vergelyk tussentydse- en slotdividende.
	(4)


	6.4
Onderskei tussen ’n houermaatskappy en ’n beherende maatskappy.
	(16)


	6.5
Bespreek amalgamasie, verwys ook na twee bestaande amalgamasies.
	(10)

[60]


	VRAAG 7

FINANSIëLE FUNKSIE
	


	7.1
Die hoeveelheid vaste en bedryfskapitaal wat ’n onderneming benodig, hang 
van sekere faktore af.  Verklaar hierdie stelling kortliks deur die faktore te 
omskryf wat die hoeveelheid bedryfskapitaal bepaal wat ’n onderneming 
benodig.
	(28)


	7.2 “Finansiële bestuur is ’n belangrike funksie in enige onderneming.”
Beantwoord die volgende en neem hierdie stelling in ag:
	


	7.2.1 DRIE redes vir kontantaanhouding

7.2.2 VYF voordele van krediethandel

7.2.3 SES faktore wat ’n invloed het op rentabiliteit van voorrade
	(6)

(10)

6x2=(12)


	7.3
Noem VIER vorme van kredietverlening.
	(4)

[60]


	VRAAG 8

PRODUKSIEFUNKSIE / VERSEKERING
	


	8.1
Die doel van die produksieplan is om te verseker dat die produksieverloop 
ordelik, doelmatig en winsgewend plaasvind.  Noem SES funksies wat 
uitgevoer moet word in die produksieproses.
	(12)


	8.2
Noem VIER nadele van massaproduksie.
	(8)


	8.3
Noem VYF voordele van produkspesifikasie.
	(10)


	8.4
Jy is ’n versekeringsmakelaar, en het alreeds goeie trou met die 
voornemende kliënt bespreek.  Bespreek versekerbare belang onder die 
volgende hoofde:
	


	8.4.1 Omskrywing

8.4.2 Vereistes
8.4.3 Voorbeelde
	(4)

(6)

(10)


	8.5
Meld VYF onversekerbare risiko’s.
	(10)

[60]


	VRAAG 9

BEMARKINGSFUNKSIE / BESTUURSFUNKSIE
	


	Lever Brothers is een van die vernaamste vervaardigers in die Suid-Afrikaanse ekonomie.  Beantwoord die volgende vrae.

9.1
Toe die onderneming begin is, het Lever Brothers se bemarkingsbestuurder 
besluit op die soorte produkte wat bemark sou word.  Noem, omskryf en gee 
voorbeelde van die opsies wat hy/sy gehad het in die finale keuse.
	(20)


	9.2
Noem VYF redes waarom u dink Lever Brothers die direkte verkoopsmetode in 
hulle distribusieresep ingesluit het.
	(10)


	9.3
Een van Lever Brothers se verkoopspunte, Pick ’n Pay, het besluit om hulle 
interne publisiteit te hersien.  Meld wat Pick ’n Pay hersien en verbeter 
het.
	(12)


	9.4
Lever Brothers beoog om ’n paar van die kleinhandelaars in hulle 
verspreidingskanaal te beheer.  Noem DRIE metodes wat die onderneming 
kan aanwend om hierdie doelwit te bereik.
	(6)


	9.5
Noem SES voordele van die lyn- en staforganisasiestruktuur.
	(12) 

[60]


	VRAAG 10

ADMINISTRATIEWE FUNKSIE / ONDERNEMING EN SY

OMGEWING / BESTUURSFUNKSIE
	


	10.1
Die administratiewe funksie handel oor die bestuur van inligting.  Die keuse om 
aktiwiteite te sentraliseer of te desentraliseer, sal in ’n groot mate bepaal word 
deur die aard en omstandighede van die betrokke onderneming.
	


	10.1.1 
Bespreek VYF faktore wat ’n rol kan speel in die besluit om te 
sentraliseer of te desentraliseer.

10.1.2 
Noem VIER voordele van sentralisasie.
	(20)

(8)


	10.2
In hul strewe na wins, probeer ondernemings om deurlopend hulle idees, 
metodes en produkte te verbeter.  Hoe help die Suid-Afrikaanse Buro vir 
Standaarde besighede in hierdie verband?
	(12)


	10.3
’n Effektebeurs is ’n vereniging van persone en ondernemings wat gestig is om 
volgens vaste reëls in aandele en effekte te handel.  Noem die dienste 
(funksies) van die Effektebeurs.
	(12)


	10.4
Wat is die verwantskap tussen die missie, doelwit, beleid en strategie van ’n 
sakeonderneming?
	(8)

[60]


	TOTAAL VIR AFDELING C:
	[180]


	TOTAAL:
	400

